
ABSTRAK 

Kajian ini bertujuan untuk mengenalpasti keberkesanan latihan dalam 
perkhidmatan yang dihadiri oleh guru-guru teknik dan vokasional dan sejauh mana 
hubungannya dengan keberkesanan pengajaran mereka dan pencapaian pelajar. Kajian 
ini merupakan kajian kuantitatif yang turut disokong dengan maklumat daripada data 
kualitatif. Maklumat dikumpulkan melalui dua set soal selidik, set A dan set B. Set A 
diberikan kepada 43 orang guru sekolah menengah teknik (SMT) di Kluang, Batu 
Pahat, Muar, Segamat dan Pontian, Johor. Kajian ini mempertimbangkan empat mata 
pelajaran elektif utama bagi pelajar-pelajar aliran teknikal iaitu Pengajian Kejuruteraan 
Awam (PKA), Pengajian Kejuruteraan Mekanikal (PKM), Pengajian Kejuruteraan 
Elektrik (PKE) dan Lukisan Kejuruteraan (LK). Antara maklumat yang diperolehi 
adalah latar belakang responden, keberkesanan latihan yang diikuti dan juga 
keberkesanan pengajaran guru. Manakala soal selidik set B pula diedarkan kepada 
1225 orang pelajar yang diajar oleh guru-guru di atas. Maklumat mengenai 
keberkesanan guru-guru teknik dan vokasional pada pandangan pelajar diperoleh 
melalui soal selidik ini. Kaedah temu bual telah dilakukan ke atas Penolong-penolong 
Kanan SMT untuk mendapatkan maklumat umum daripada pihak pengurusan yang 
boleh membantu kajian. Di samping itu, data markah peperiksaan pelajar juga diambil 
dan dianalisis. Semua data telah dianalisis menggunakan pakej SPSS versi 12. Antara 
analisis yang dilakukan adalah taburan kekerapan bagi data latar belakang responden, 
nilai purata bagi data latihan dalam perkhidmatan dan guru berkesan, ujian-? untuk 
mengkaji perbezaan pencapaian pelajar yang diajar oleh guru yang mengikuti latihan 
dan tiada latihan dalam perkhidmatan dan pekali korelasi Pearson bagi mengkaji 
hubungan antara latihan dalam perkhidmatan dengan keberkesanan pengajaran guru dan 
pencapaian pelajar. Kajian membuktikan bahawa latihan dalam perkhidmatan yang 
dihadiri oleh guru SMT mempunyai tahap keberkesanan yang tinggi. Latihan dalam 
perkhidmatan yang menitikberatkan kemahiran guru menjadi ciri utama yang 
dipersetujui oleh para guru di SMT. Namun begitu, ada juga aktiviti-aktiviti 
pembangunan staf bagi guru-guru teknikal yang dilaksanakan secara kurang berkesan 
dari segi tempoh yang tidak mencukupi dan perlaksanaan yang tidak berterusan. Kajian 
juga membuktikan bahawa guru-guru SMT mempunyai kecekapan profesion yang 
tinggi dari segi kemahiran dan ilmu pengetahuan tetapi tahap keberkesanan sederhana 
dari segi hubungan interpersonal dan kemahiran kaunseling. Kajian mendapati terdapat 
hubungan yang signifikan di antara latihan dalam perkhidmatan dengan keberkesanan 
pengajaran guru, keberkesanan pengajaran guru dengan pencapaian pelajar dan juga 
antara latihan dalam perkhidmatan dengan pencapaian pelajar. 

ABSTRACT 

This research is carried out to identify the effectiveness of in-service training 
, programs which have been attended by technique and vocational teachers and how far 
did these programs relate with teachers' effectiveness and students' achievement. This 
research considered the quantitative data which is also supported by the qualitative data. 
The data were collected through two sets of survey-questionnaires. One set of the 
survey questionnaires which encompasses questions on the respondents' background, 
the type of training attended, the teachers' view of the training provided and the 
characteristics of effective teaching were given to 43 technical teachers. Another set of 
questionnaires which encompasses questions on the students' views on their teacher's 
effectiveness were distributed to 1225 students of SMT Kluang, Batu Pahat, Muar, 
Segamat and Pontian, Johor. Four major elective subjects for technical students were 
considered in this study namely Civil Engineering Studies (PKA), Mechanical 
Engineering Studies (PKM), Electrical Engineering Studies (PKE) and Engineering 
Drawing (LK). Additional information relating to the research questions were obtained 
from Senior Assistants through interviews. The students' examination marks were 
taken as valuable data to be analysed. The data obtained were analysed using SPSS 
package. Several techniques were introduced in enabling the researcher to answer the 
research questions such as frequency distribution for the respondents' background and 
the type of training data, summary statistics for the effective training and effective 
teaching data, 7-test was used to investigate the differences in students' achievement 
between trained teachers and untrained teachers and the relationships between in-
service training and teachers' effectiveness as well as students' achievement were tested 
using Pearson's correlation coefficient. This research proved that the effectiveness 
level of in-service training attended by the teachers was high. The training which 
emphasized on the teachers' skills was found to be most needed in technical institution. 
However, an improvement should be considered in determining the training duration 
and the training should be conducted consistently. It is also found that professional 
competence such as skills and knowledge is indicated as the main characteristic of 
being an effective technical and vocational teacher. Meanwhile, interpersonal 
relationship between teachers and students as well as counseling skills were less 
effective. This study indicated that there is a significant relationship between in-service 
training and teacher's effectiveness, teacher's effectiveness and students' achievement 
and also in-service training and students' achievement. 

BAB I 

PENDAHULUAN 

1.1 Pengenalan 

Pembangunan profesionalisme sangat penting dalam usaha membantu 

Malaysia menjadi sebuah negara maju. Ia juga berkaitan dengan pembangunan 

modal insan dalam menghasilkan tenaga manusia yang produktif, cekap dan 

mempunyai nilai moral yang kukuh di kalangan pekerja. Sehubungan dengan itu, 

pendidikan dan latihan dalam perkhidmatan merupakan sa(u mekanisme penling 

dalam pembangunan modal insan bagi melahirkan pekeija yang produktif dan cekap 

seterusnya menjadi aset yang bemilai bagi sesuatu organisasi. 

Latihan merupakan satu aktiviti peningkatan kemahiran, pengetahuan dan 

perubahan sikap (INTAN, 1989: 7 ) . Latihan dalam perkhidmatan pula didefinisikan 

sebagai perolehan kemahiran, peraturan, konsep atau sikap yang sislematik dan dapat 

memperbaiki prestasi dalam situasi keija (Goldstein dan Gessner (1988) dalam Tight 

(2000: 19)). Latihan dalam perkhidmatan amat perlu memandangkan ia lebih 

menekankan kepada idea 'master ing ' atau meningkatkan kepakaran dalam tugas atau 

peranan tertentu. Grubb dan Ryan (1999) pula mendefinisikan latihan dalam 

perkhidmatan sebagai satu latihan peningkatan yang menyediakan latihan tambahan 

kepada individu yang sedang bekeija memandangkan terdapat perubahan dalam 

bidang keijaya seseorang, perubahan teknologi dan organisasi keija yang semakin 

kompleks. Latihan dalam perkhidmatan atau pembangunan staf merangkumi semua 

aktiviti yang bertujuan membangunkan kemahiran kerja dan kemahiran baru untuk 

para pekerja bagi membolehkan mereka menjadi pekerja yang produktif secara 

berterusan. Hal yang demikian dinyatakan oleh penulis-penulis yang berkaitan 

dengan program latihan seperti Blanchard dan Thacker (2004), Krempl dan Pace 

(2001), Kirkpatrick (1998), Davis dan Davis (1998), Baharudin (1996), Wan Azmi 

(1994), Reeves (1994) dan French (1986). 

Sebelum sesuatu program latihan dalam perkhidmatan untuk pekeija 

dilaksanakan, peringkat 'mengenalpasti keperluan latihan' merupakan peringkat 

pertama dan penting dalam proses kitaran latihan. Pembentukan sesuatu program 

latihan yang baik dan berfaedah bagi kumpulan sasaran banyak bergantung kepada 

cara pengenalpastian keperluan latihan sebenar kumpulan tersebut. Keperluan 

latihan boleh didefinisikan sebagai jurang antara kecekapan sebenar dengan tahap 

kecekapan yang dikehendaki. Hal ini bertujuan agar seseorang pekerja itu dapat 

menunjukkan prestasi yang berkesan terhadap diri sendiri dan juga organisasi. 

Keperluan latihan juga boleh dimaksudkan sebagai perkara-perkara yang hendak 

dipelajari oleh individu dan seterusnya menjadi pengalaman pembelajaran yang perlu 

diikuti selepas program latihan (Maimunah, 1990). Analisis keperluan latihan dan 

hubungannya ke atas pengajaran dan pembelajaran adalah penting untuk 

memastikan para pelajar mendapat manfaat yang maksimum dan guru pula mendapat 

latihan yang sesuai demi pembangunan modal insan dan negara. 

Dalam konteks pendidikan, latihan dalam perkhidmatan dianggap sebagai 

elemen penting untuk meningkatkan kualiti pengajaran dan pembelajaran khususnya 

dalam bidang teknik dan vokasional. Guru-guru dalam bidang pendidikan teknik dan 

vokasional memerlukan pengetahuan, pengalaman serta kemahiran yang tinggi 

memandangkan proses pengajaran mereka banyak melibatkan pengaplikasian 

teknologi. Pendedahan guru-guru teknik dan vokasional kepada program latihan 

dalam perkhidmatan sangat bersesuaian dengan aspirasi negara dalam 

memperkasakan modal insan bagi melengkapkan mereka dengan kemahiran dan 

pengetahuan untuk menjadikan mereka guna tenaga yang produktif Kesedaran 

kepada perlunya pembangunan modal insan melalui latihan dalam perkhidmatan ini 

jelas dapat dilihat melalui ucapan Perdana Menteri, Y. A B Datuk Seri Abdullah 

Ahmad Badawi dalam Persidangan Dunia ke-35 Persekutuan Antarabangsa 

Pertubuhan-Pertubuhan Latihan dan Pembangunan (IFTDO) pada 22 Ogos 2006: 

Rakyat perlu menjalani latihan lanjutan supaya mereka dapat 
menggunakan ilmu pengetahuan untuk perkara-perkara yang 
memberi faedah.... dan mewujudkan nilai dalam diri mereka dan 
juga dalam pekeijaan mereka. 

Guru-guru teknik dan vokasional merupakan tenaga pengajar yang 

menyampaikan ilmu pengetahuan dan kemahiran kepada pelajar bagi membolehkan 

mereka bersaing di dalam bidang pekeijaan pada masa depan dan seterusnya 

memenuhi keperluan tenaga keija di dalam sebuah negara yang sedang membangun 

dengan pesat. Implikasi daripada pembangunan ini ialah wujudnya keperluan bagi 

mengadakan program-program latihan dalam perkhidmatan yang berterusan kepada 

sumber tenaga manusia supaya mereka tidak tercicir untuk menguasai pengetahuan 

dan kemahiran terkini. Tambahan pula latihan dalam perkhidmatan bukan sahaja 

dapat meningkatkan kemahiran dan pengetahuan, bahkan latihan juga berupaya 

menghasilkan pekeija yang cekap dan produktif. 

1.2 Asas Perkembangan Pendidikan Teknik dan Vokasional 

Pendidikan Teknik dan Vokasional telah bermula apabila terbitnya novel 

Emile yang ditulis oleh Jean Jacques Rousseau (1712 - 1778). Beliau ialah pencetus 

idea pendidikan teknik dan vokasional melalui novelnya ini. Novel ini berkisar 

mengenai seorang budak lelaki yatim piatu yang telah disisihkan daripada 

masyarakat dan hanya mempunyai seorang pembimbing sebagai teman. Budak 

lelaki ini menemui maklumat kognitif melalui objek secara semulajadi dan bukan 

daripada buku. Akhirnya, terbentuklah keintelektualan dan keilmuan dalam dirinya 

sehinggalah ia bersedia mengambil tempat dalam masyarakat. Rousseau percaya 

bahawa hasil tangan boleh menjadi medium dalam latihan mental dan dapat 

mengubah status sosial seseorang. Selain daripada itu, Johann Heinrich Pestalozzi 

(1746 - 1827) merupakan seorang tokoh yang menyokong dan mengambil idea 

Rousseau percaya bahawa pendidikan formal seharusnya terbuka kepada semua 

kanak-kanak, teknik pengajaran sepatutnya dapat meningkatkan minat untuk belajar 

dan pendidikan juga seharusnya berasaskan fakla-fakta dan praktikal dan bukannya 

berdasarkan teori sahaja (Gordon, 1999). 

Banyak lagi tokoh pendidikan pada abad ke lapan belas yang menyumbang 

kepada perkembangan pendidikan vokasional. Antaranya ialah Friedrich Wilhelm 

Augustus Froebel, Uno Cygnaeus, Otto Salomon, Johann Friedrich Herbath dan 

Tuiskan Ziller (Gordon, 1999). Sumbangan yang diberikan oleh mereka termasuklah 

aktiviti-aktiviti dan industri-industri yang sesuai dalam pendidikan vokasional. 

Thompson (1973) dalam Gordon (1999) telah menyatakan bahawa revolusi 

perindustrian telah memberi impak ke atas pendidikan teknik dan vokasional di 

Amerika Syarikat. Menurut Gordon (1999: 13) terdapat beberapa fasa pembangunan 

pendidikan vokasional di Amerika Syarikat iaitu: 

(i) Fasa Pertama - tertumpu kepada penggunaan mesin sebagai sumber 
kuasa. Penemuan enjin stim dan lain-lain lagi telah memberi 
pengiktirafan kepada sektor perkilangan di Amerika Syarikat. 

(ii) Fasa Kedua - fasa pengenalan pengeluaran massa. Dalam fasa ini, 
pertambahan penduduk dan peperangan telah meningkatkan 
permintaan ke atas barangan. Kesan daripada itu, teknik 'assemb ly 
line' yang menumpu kepada aktiviti pengkhususan juga dibentuk 
untuk memenuhi permintaan orang ramai. Dalam era ini, 
perkembangan teknologi telah menukar status pekeija pertukangan 
kepada juruteknik dengan adanya sumbangan pendidikan vokasional. 

(iii) Fasa Ketiga - tertumpu kepada pengaruh automasi. Perkembangan 
teknologi selalunya dirujuk sebagai perkembangan automasi dan 
bermula apabila Henry Ford memperkenalkan automasi. Pada fasa 
ini, memperlihatkan peningkatan permintaan ke atas Pendidikan 
Teknik dan Vokasional kerana perkembangan automasi memberi 
perangsang kepada industri-industri yang berasaskan kepelbagaian 
mesin. 

(iv) Fasa keempat - perkembangan industri maju setapak lagi dengan 
pembangunan pelbagai teknik elektronik. Kebanyakan bahan 
digantikan dengan plastik dan sintetik. 

(v) Fasa Kelima - fasa Rangkaian Global ( 1 9 8 0 a n - 1990an). 
Perkembangan yang berlaku pada era ini ialah penggunaan perakam 
radio kaset sebagai bahan pengajaran, kemajuan aplikasi komputer 
dan penemuan 'automated teller machines' (ATM) dalam perniagaan 
perbankan. Hasil perkembangan ini, kebanyakan guru Pendidikan 

Teknik dan Vokasional telah mula melibatkan diri dalam era 
teknologi dan sistem pengkomputeran agar dapat mengetahui 
maklumat dunia yang bakal mereka tempuhi dalam dunia pekerjaan. 

1.3 Sejarah dan Perkembangan Pendidikan Teknik dan Vokasional di 

Malaysia 

Detik awal kevvujudan pendidikan bercorak vokasional di Malaysia ialah 

dengan penubuhan Trade School (Sekolah Perdagangan) pada tahun 1926 di Kuala 

Lumpur. Tujuan penubuhan sekolah ini adalah untuk mengembangkan pendidikan 

pertukangan yang meliputi asas pertukangan, baik pulih mesin, pendawaian elektrik 

dan pembinaan bangunan. Kemudiannya, sekolah ini dikembangkan ke Ipoh pada 

tahun 1930, ke Johor Bahru pada tahun 1931 dan ke Pulau Pinang pada tahun 1932 

(Kementerian Pendidikan, 1975). Junior Technical Trade School merupakan sekolah 

yang diperkenalkan oleh pemerintah British selepas Perang Dunia Kedua Sekolah 

ini yang asalnya ialah Trade School, tidak banyak mengalami perubahan pada kursus 

yang dijalankan. Namun kelainan sekolah ini adalah penambahan kursus pertanian 

seperti perladangan dan penternakan. Pada tahun 1956, Institut Teknik ditubuhkan 

selepas dicadangkan dalam Laporan Razak (Kementerian Pendidikan, 1975). Di 

sinilah permulaan kepada sistem pendidikan teknik moden di Malaysia. Bermula 

pada tahun 1960, peperiksaan untuk memasuki sekolah menengah rendah telah 

dimansuhkan. Pemansuhan ini menyebabkan cadangan penambahan Pendidikan 

Teknik dan Vokasional di peringkat menengah yang berasaskan kepada Laporan 

Rahman Talib pada tahun 1960. Mulai tahun 1965, semua pelajar mendapat 

pendidikan am dan diberikan penekanan vokasional perindustrian, perdagangan, 

pertanian atau sains rumah tangga (Kementerian Pendidikan, 1993). 

Dalam Rancangan Malaysia Pertama, suatu dasar telah digubal untuk 

mempersiapkan diri pelajar supaya berkebolehan menceburi dunia pekeijaan apabila 

tamat persekolahan mereka. Oleh yang demikian, Sekolah Menengah Vokasional 

telah ditubuhkan pada tahun 1967 bagi memenuhi hasrat kerajaan. Lanjutan 

daripada itu, mulai sesi persekolahan 1996, 20 buah Sekolah Menengah Vokasional 

ditukar kepada Sekolah Menengah Teknik (Wan Ngah Mat, 1996). Sehingga 

sekarang, bukan hanya sekolah sahaja memberikan perhatian ke atas Pendidikan 

Teknik dan Vokasional, malah institut pengajian tinggi turut sama memainkan 

peranan dalam Pendidikan Teknik dan Vokasional. Pihak kerajaan telah 

menjalankan pendidikan secara formal melalui Kementerian Pelajaran, Kementerian 

Sumber Manusia, Kementerian Belia dan Sukan dan Majlis Amanah Rakyat. Semua 

agensi tersebut mempunyai corak pendidikan dan latihan yang menjurus kepada 

melahirkan tenaga kerja mahir dan separa mahir di dalam bidang teknikal dan 

vokasional di samping pengetahuan teknologi (Sakinah Hj. Ibrahim, 2002). Antara 

agensi swasta yang menjalankan kursus teknikal dan vokasional adalah Institut 

Teknologi Federal. 

1.4 Latar Belakang Masalah 

Malaysia merupakan sebuah negara yang sedang membangun dengan pesat 

berlandaskan acuan sendiri tanpa mengabaikan perubahan semasa di sekelilingnya 

terutama perubahan teknologi. Perubahan dan kemajuan sains dan teknologi ini 

banyak menyumbang ke arah pembangunan Malaysia, tidak kira dari sektor 

perindustrian, perdagangan mahu pun sektor perkhidmatan pendidikan. 

Selaras dengan keperluan sains dan teknologi dalam membangunkan 

masyarakat dan negara Malaysia, Kementerian Pelajaran Malaysia (KPM) telah 

menetapkan Dasar Peningkatan Pelajar Sains dan Teknikal di sekolah menengah 

mengikut nisbah 60 : 40 dengan harapan 60 % pelajar akan mengambil jurusan Sains 

& Teknologi dan selebihnya 40 % merupakan pelajar jurusan sastera menjelang 2005 

(Surat Siaran KP(BPPP)4/189Jld.II (1), 1997). Justeru itu, semua mata pelajaran 

teknik dan vokasional secara tidak langsung menjadi lebih penting dan penyumbang 

besar ke arah mencapai matlamat 60 : 40. Pelajar lepasan bidang teknik dan 

vokasional akhirnya berupaya merealisasikan harapan menjadikan Malaysia sebagai 

sebuah negara perindustrian. Pendidikan Teknik dan Vokasional (PTV) seharusnya 

mempunyai tenaga manusia yang berkualiti dan berkesan memandangkan mereka 

yang akan berdepan secara langsung dengan hasrat kerajaan ini. Pengajaran para 

guru teknik dan vokasional perlulah berkesan bagi membolehkan mereka lebih peka 

dan berupaya mengadaptasi diri mereka dengan perubahan teknologi yang pesat dan 

seterusnya membuat pembaharuan dalam kaedah pengajaran. Bagi melahirkan guru 

teknik dan vokasional yang berkesan, program-program latihan dalam perkhidmatan 

atau program pembangunan staf yang baik dan juga berkesan sangat diperlukan demi 

menjamin keperluan sumber manusia dalam bidang sains dan teknologi pada masa 

depan dipenuhi. Hal ini selaras dengan hasrat Kementerian Pelajaran agar lebih 

banyak usaha dibuat untuk meningkatkan kualiti pengajaran guru dan pembelajaran 

pelajar dalam bidang sains dan teknologi bagi memenuhi keperluan sumber manusia 

(Surat Pekeliling Ikhtisas KP(BS)8591/Jld.XVH(l) , 2001). 

Latihan dalam perkhidmatan bagi guru-guru sekolah menengah kebangsaan 

merupakan satu program di bawah kelolaan Bahagian Pendidikan Guru (BPG), 

Kementerian Pelajaran Malaysia yang bertindak sebagai penyalur peruntukan 

pembiayaan Program Kemajuan Staf KPM. Namun begitu, pegawai-pegawai 

pendidikan teknik dan vokasional termasuk guru-guru di Sekolah Menengah Teknik 

(SMT) dilatih di bawah kelolaan Bahagian Latihan dan Kemajuan Staf (BLKS), 

Jabatan Pendidikan Teknikal. BLKS bertanggungjavvab mengenai hal yang 

berkaitan dengan perancangan, penyelarasan pelaksanaan, pemantauan, penilaian dan 

membuat kajian pengesanan serta mengemasldnikan maklumat. Ia bertujuan untuk 

meningkatkan mutu pendidikan teknik dari segi pengajaran, pembelajaran, 

ketrampilan, nilai murni dan pembentukan personaliti tenaga pengajar (Wan Ngah 

Mat, 1996: 24). Terdapat dua bentuk latihan dalam perkhidmatan yang ditawarkan 

kepada guru-guru S M T iaitu latihan jangka pendek dan juga latihan jangka panjang. 

Terdapat perbezaan yang ketara dari segi kos pembiayaan yang dikeluarkan untuk 

membiayai kursus jangka panjang yang kebiasaannya diadakan di luar negara 

berbanding dengan latihan jangka pendek yang dianjurkan di dalam negara. 

Anggaran kos bagi setiap latihan per unit setahun (kursus/unit/tahun) untuk 

membiayai kursus di luar negara adalah empat kali ganda lebih besar dibandingkan 

dengan kursus yang sama jika dijalankan di dalam negeri. Namun begitu, latihan 

dalam perkhidmatan jangka pendek tetap melibatkan sejumlah kos yang agak besar 

untuk dibiayai oleh kerajaan iaitu sekitar RM20,000 setahun (Wan Ngah Mat, 1996: 

9-10). Justeru kos yang tinggi ini memberi ruang kepada KPM untuk memastikan 

kos yang dikeluarkan berupaya mendorong kepada usaha mempertingkatkan taraf 

pendidikan teknik dan vokasional. Penelitian ke atas keberkesanan latihan dalam 

perkhidmatan kepada guru-guru teknik dan vokasional adalah perlu agar apa yang 

telah dilaburkan mendapat pulangan yang maksimum. 

Tinjauan awal yang dibuat oleh pengkaji melalui sesi temu bual dengan pihak 

pentadbir di beberapa buah Sekolah Menengah Teknik (SMT) mendapati terdapat 

kelemahan dari segi pengurusan latihan kepada guru-gurunya. Guru-guru teknik dan 

vokasional kurang diberi latihan dalam perkhidmatan atau kursus dalam sesuatu 

tempoh tertentu. Secara puratanya hanya satu (1) sesi latihan atau kursus yang 

dihadiri oleh seseorang guru dalam tempoh satu tahun. Latihan dalam perkhidmatan 

atau lebih dikenali sebagai program pembangunan staf yang terkini dan berterusan 

dalam pendidikan teknologi boleh membantu para guru untuk melaksanakan proses 

pengajaran dan pembelajaran yang lebih inovatif (Wilson dan Harris, 2003). Latihan 

yang diikuti berupaya untuk membantu seseorang membuat keputusan dalam keijaya 

mereka (Teuscher, 2003). 

Sorotan kajian oleh pengkaji-pengkaji luar negara seperti Darling-Hammond 

(2000), Garet (2001), Cohen dan Hill (2001) dan Zatta (2003) telah mendapati 

bahawa pencapaian pelajar dalam peperiksaan turut dipengaruhi oleh pengajaran 

guru dan program pembangunan staf yang diikuti oleh guru. Namun begitu, kajian 

seumpama ini kurang mendapat perhatian dalam bidang teknik dan vokasional di 

Malaysia. Oleh yang demikian, kajian ini adalah penting untuk mengkaji hubungan 

latihan dalam perkhidmatan yang diikuti oleh guru-guru teknik dan vokasional ke 

atas pencapaian pelajar. Menyedari hakikat ini, maka guru-guru teknik dan 

vokasional digalakkan untuk memperolehi ilmu terkini yang berkaitan dengan 

kandungan dan kaedah pengajaran agar tidak ketinggalan dalam menyampaikan 

ilmu. Program pembangunan staf atau latihan dalam perkhidmatan amat penting bagi 

memastikan guru-guru didedahkan dengan ilmu pengetahuan dan kemahiran baru 

bagi membolehkan mereka memenuhi permintaan semasa dan memenuhi cabaran 

pembangunan serta perkembangan industri. Para guru teknik dan vokasional tidak 

seharusnya berada dalam keadaan selesa dengan ilmu yang ada pada mereka. Ini 

selaras dengan ucapan Fong Chan Onn (2001), Menteri Sumber Manusia pada 12 

Mei 2001 yang menyatakan bahawa, 

Untuk memastikan kita mampu terus untuk bersaing dengan 
negara-negara lain yang lebih maju, kita memerlukan pekerja 
yang berpengetahuan kerana hanya dengan pengetahuan 
sahaja kita akan mampu mempertingkatkan kecekapan dan 
keberkesanan keija. . . . 

(m.s. 1) 

Penyediaan guru yang mahir dan berilmu pengetahuan amat penting bagi 

memastikan kemahiran yang dipelajari oleh pelajar mencapai tahap yang optima. 

Pengetahuan guru hendaklah sentiasa ditingkatkan supaya tidak ketinggalan dengan 

perkembangan sains dan teknologi yang sering berubah. Keberkesanan latihan 

dalam perkhidmatan yang diikuti oleh guru-guru teknik dan vokasional perlu diberi 

perhatian agar seiring dengan keperluan pelajar dan perkembangan semasa. 

1.5 Pernyataan Masalah 

Keberkesanan pengajaran guru dalam bidang teknik dan vokasional di negara 

ini perlu diberi perhatian serius bagi melahirkan pelajar yang cemerlang sekaligus 

menjadi pemangkin dalam menyediakan program pembangunan staf yang berkesan. 

Untuk menjadi guru yang berkesan, latihan dalam perkhidmatan yang berkesan perlu 

diikuti oleh guru-guru teknik dan voksional. Ini adalah kerana latihan dalam 

perkhidmatan berupaya mengubah produktiviti, kestabilan pekerjaan dan 

peningkatan mobilili seseorang pekerja. Latihan dalam perkhidmatan juga perlu bagi 

menyuntik pengetahuan dan kemahiran baru dalam menyediakan para pelajar teknik 

dan vokasional yang mampu memenuhi pasaran pekerjaan. 

Terdapat beberapa kajian telah dilakukan terhadap keberkesanan program 

pembangunan sumber manusia di Malaysia dan di luar negara. Wilson dan Harris 

(2003), Knox et al. (2003) dan Betts (2000) pula telah melakukan kajian mengenai 

hubungan di antara keberkesanan guru dengan pencapaian pelajar. Namun begitu, 

kajian mengenai hubungan latihan dalam perkhidmatan dengan pencapaian pelajar 

belum banyak diterokai lagi di SMT Malaysia. Kajian ini juga merupakan lanjutan 

daripada kajian oleh Wan Mohd Rashid (2000) yang mencadangkan agar kajian 

PTTA
PERPUS

TAKAAN
 TUNKU

 TUN A
MINAH



11 

1.7 Objektif Kajian 

Bagi tujuan tersebut, kajian ini mempunyai beberapa objektif seperti berikut: 

(i) Mengenalpasti keberkesanan latihan dalam perkhidmatan yang diikuti 

oleh guru-guru dan keberkesanan pengajaran mereka dalam pendidikan 

teknik dan vokasional. 

(ii) Menentukan sama ada terdapat perbezaan di antara pencapaian pelajar 

teknik dan vokasional yang diajar oleh guru yang mengikuti latihan dalam 

perkhidmatan dengan guru yang tidak mengikuti latihan. 

(iii) Menentukan sama ada terdapat hubungan di antara keberkesanan latihan 

dalam perkhidmatan yang diperolehi oleh guru-guru dengan keberkesanan 

pengajaran guru-guru teknik dan vokasional. 

(iv) Menentukan sama ada terdapat hubungan di antara keberkesanan 

pengajaran guru-guru dengan pencapaian pelajar dalam bidang teknik dan 

vokasional. 

(v) Menentukan sama ada terdapat hubungan di antara keberkesanan latihan 

dalam perkhidmatan dengan pencapaian pelajar teknik dan vokasional. 

1.8 Soalan Kajian 

Dari pernyataan masalah yang telah dikemukakan, beberapa persoalan kajian 

telah dihasilkan seperti: 

(i) Sejauh manakah keberkesanan latihan dalam perkhidmatan yang 

dihadiri oleh guru-guru dalam bidang pendidikan teknik dan 

vokasional? 

(ii) Sejauh manakah latihan dalam perkhidmatan yang telah diikuti 

memberi kesan ke atas pengajaran guru-guru teknik dan vokasional? 

(iii) Sejauh manakah keberkesanan pengajaran guru-guru teknik dan 

vokasional pada persepsi guru-guru dan para pelajar? 

(iv) Adakah terdapat perbezaan pencapaian pelajar teknik dan vokasional 

yang diajar oleh guru yang mempunyai latihan dalam perkhidmatan 

berbanding dengan guru yang tidak mempunyai latihan dalam 

perkhidmatan? 

(v) Adakah terdapat hubungan di antara keberkesanan latihan dalam 

perkhidmatan yang diikuti dengan keberkesanan pengajaran guru 

teknik dan vokasional? 

(vi) Adakah terdapat hubungan di antara keberkesanan pengajaran guru 

dengan pencapaian pelajar teknik dan vokasional? 

(vii) Adakah terdapat hubungan di antara keberkesanan latihan dalam 

perkhidmatan yang diikuti oleh guru dengan pencapaian pelajar 

teknik dan vokasional? 

1.9 Hipotesis Kajian 

Berdasarkan persoalan kajian tersebut, beberapa hipotesis dikemukakan di 

dalam kajian ini. Hipotesis merupakan satu pernyataan tekaan terhadap fakta dan 

bukannya dalam bentuk nilai yang berkaitan dengan dua atau lebih pemboleh ubah 

(Maxim, 1999: 34). Hipotesis semestinya bercirikan keterbukaan dan ia boleh 

ditolak. Neuman (1997: 108) telah menekankan bahawa hipotesis adalah tekaan-

tekaan mengenai bagaimana dunia sosial berfungsi dan bekerja Ia menerangkan 

sebab-musabab hubungkait antara pemboleh ubah-pemboleh ubah. Kebanyakan 

kajian kuantitatif menggunakan hipotesis nol yang berasaskan kepada andaian 

bahawa pengkaji cuba untuk menerokai sesuatu hubungan. Oleh itu, pengujian 

hipotesis sepatutnya direkabentuk agar penemuan hubungan tersebut lebih mencabar 

dan perbincangan ke atas hipotesis menjadi lebih kukub. Jika terdapat bukti yang 

menyokong pengkaji untuk menerima hipotesis nol, pengkaji dapat merumuskan 

bahawa hubungkait yang dikaji tidak vvujud (Neuman, 1997). 

Bagi soalan-soalan kajian (i) hingga (iii), pengujian hipotesis tidak perlu 

dilakukan. Namun begitu, pengujian hipotesis dijalankan untuk soalan-soalan kajian 

(iv) hingga (vii). Misalnya, soalan kajian yang ke (iv) adalah untuk menguji adakah 

terdapat perbezaan pencapaian pelajar teknik dan vokasional yang diajar oleh guru-

guru yang mempunyai latihan dalam perkhidmatan berbanding dengan guru yang 

tidak mempunyai latihan dalam perkhidmatan. Bagi tujuan tersebut, hipotesis nol 

yang dikemukakan adalah 'tiada perbezaan statistik yang signifikan terhadap 

pencapaian pelajar teknik dan vokasional yang diajar oleh guru yang mempunyai 

latihan dalam perkhidmatan berbanding dengan pencapaian pelajar yang diajar oleh 

guru yang tidak mempunyai latihan dalam perkhidmatan'. Penerangan untuk soalan-

soalan kajian yang lain juga dapat diterangkan seperti di atas. Ringkasan soalan-

soalan kajian yang berpadanan dengan hipotesis-hipotesis nol yang ingin diuji 

ditunjukkan di dalam Jadual 1.1. 

Jadual 1.1: Ringkasan soalan-soalan kajian yang berpadanan dengan hipotesis-

hipotesis nol ingin diuji. 

Soalan kajian (iv): Adakah terdapat perbezaan pencapaian pelajar teknik dan 

vokasional yang diajar oleh guru-guru yang mempunyai 

latihan dalam perkhidmatan berbanding dengan guru yang tidak 

mempunyai latihan dalam perkhidmatan? 

Hipotesis nol: Tiada perbezaan statistik yang signifikan terhadap pencapaian 

pelajar teknik dan vokasional yang diajar oleh guru yang 

mempunyai latihan dalam perkhidmatan berbanding dengan 

pencapaian pelajar yang diajar oleh guru yang tidak mempunyai 

latihan dalam perkhidmatan. 

Soalan kajian (v): Adakah terdapat hubungan di antara keberkesanan latihan dalam 

perkhidmatan yang diikuti dengan keberkesanan pengajaran 

guru teknik dan vokasional? 

Hipotesis nol: Tiada hubungan yang signifikan di antara keberkesanan latihan 

dalam perkhidmatan yang diikuti dengan keberkesanan 

pengajaran guru teknik dan vokasional mengikut sekolah dan 

mata pelajaran. 

Soalan kajian (vi): Adakah terdapat hubungan di antara keberkesanan pengajaran 

guru dengan pencapaian pelajar teknik dan vokasional? 

Hipotesis nol: Tiada hubungan yang signifikan di antara keberkesanan 

pengajaran guru dengan pencapaian pelajar teknik dan 

vokasional mengikut sekolah dan mata pelajaran. 

PTTA
PERPUS

TAKAAN
 TUNKU

 TUN A
MINAH



14 

Soalan kajian (vii): Adakah terdapat hubungan di antara kebekesanan latihan dalam 

perkhidmatan yang diikuti oleh guru dengan pencapaian pelajar 

teknik dan vokasional? 

Hipotesis nol: Tiada hubungan yang signifikan di antara keberkesanan latihan 

dalam perkhidmatan yang diikuti oleh guru dengan pencapaian 

pelajar teknik dan vokasional mengikut sekolah dan mata 

pelajaran. 

1. 10 Skop Kajian 

Kajian ini dibuat di lima (5) buah sekolah menengah teknik (SMT) di negeri 

Johor, Malaysia. Pemilihan lima (5) buah S M T di negeri Johor berdasarkan kepada 

kedudukannya yang berhampiran dengan pengkaji dan negeri Johor merupakan salah 

satu negeri yang sedang berkembang pesat di Malaysia. Oleh itu, peranan 

pendidikan teknik dan vokasional adalah penting sebagai penyedia tenaga kerja 

kepada sektor industri di negeri Johor khususnya dan di Malaysia amnya. Latihan 

yang diambil kira dalam kajian ini terdiri daripada latihan dalam perkhidmatan yang 

dikelolakan oleh Kementerian Pelajaran Malaysia dalam jangkamasa pendek iaitu 

bagi tempoh selama 1 hingga 7 hari. Tujuan latihan perkembangan staf atau latihan 

dalam perkhidmatan adalah untuk meningkatkan ilmu pengetahuan, kemahiran dan 

profesionalisme. Ia juga merupakan latihan pembangunan profesional yang diberi 

kepada para guru untuk meningkatkan keberkesanan pengajaran dan pembelajaran 

dalam bidang teknik dan vokasional. Keberkesanan latihan dalam perkhidmatan 

diukur daripada persepsi guru-guru yang telah mengikuti latihan sepanjang tahun 

2003 dan 2004. Latihan dalam perkhidmatan pada tahun 2003 diambil kira kerana 

perubahan tingkahlaku atau kesan sesuatu latihan biasanya hanya dapat dilihat 

selepas sesuatu tempoh dan bukannya berlaku secara terus selepas mengikuti latihan. 

Dudziak (1989) mendapati bahawa perubahan yang signifikan kepada tingkah laku 

pelatih berlaku setelah hanya empat bulan pelatih mengikuti latihan dan tidak 

wujudnya pembelajaran sebaik sahaja pelatih selesai mengikuti bengkel atau kursus. 

Ini adalah kerana terdapat latihan yang mengambil masa untuk diaplikasi dan boleh 

dinilai keberkesanannva. 

Keberkesanan pengajaran guru pula dilihat dari perspektif keupayaan guru 

bagi memenuhi ciri-ciri guru berkesan yang disesuaikan dengan Personnel Series 

5001, "The Classroom Observations Keyed for Effectiveness Research" (COKER) 

oleh Coker dan Coker (1988) dan Pertubuhan Buruh Dunia (ILO, 2001). Maklumat 

mengenai tahap keberkesanan pengajaran guru teknik dan vokasional juga diukur 

daripada persepsi pelajar terhadap pengajaran guru mereka di dalam bilik daijah. 

Kajian ini dijalankan di kalangan guru-guru SMT yang mengajar pelajar-

pelajar tingkatan 4 selama dua tahun berturut-turut iaitu pada tahun 2003 dan 2004. 

Empat mata pelajaran elektif teknikal yang utama telah diambil kira untuk tujuan 

kajian. Mata pelajaran-mata pelajaran elektif utama dalam bidang kejuruteraan ialah 

Pengajian Kejuruteraan A w a m (PKA), Pengajian Kejuruteraan Mekanikal (PKM), 

Pengajian Kejuruteraan Elektrik (PKE) dan Lukisan Kejuruteraan (LK). Mata 

pelajaran ini merupakan mata pelajaran teknikal yang ditawarkan kepada para pelajar 

aliran teknikal di semua SMT di Malaysia Kajian ini tidak mengambil kira mata 

pelajaran-mata pelajaran elektif vokasional kerana terdapat perbezaan kursus 

vokasional yang ditawarkan di setiap SMT dan dengan itu perbandingan tidak dapat 

dilakukan Markah peperiksaan akhir iahun 2003 dan 2004 bagi pelajar-pelajar yang 

diajar oleh guru yang sama juga telah diambil bagi tujuan analisis pencapaian pelajar. 

Pengambilan dua tahun markah peperiksaan bagi membolehkan kajian ke atas 

keberkesanan pengajaran guru dan latihan dalam perkhidmatan dilakukan ke atas 

pencapaian pelajar. Menurut Leigh dan Mead (2005) satu penyelesaian yang tepat 

dalam mengenalpasti pencapaian pelajar dan keberkesanan pengajaran guru bukanlah 

dengan hanya melihat markah pelajar dalam satu tahun, tetapi dengan mengikuti 

markah pelajar pada peperiksaan lain atau tahun berikutnya. Kajian ini terbatas 

kepada maklumat yang diperoleh daripada guru-guru dan pelajar-pelajar terhadap 

aspek latihan dalam perkhidmatan berkesan dan guru berkesan. Kajian ini juga tidak 

mengkaji faktor-faktor lain yang mempengaruhi pencapaian pelajar selain daripada 

keberkesanan pengajaran guru dan keberkesanan latihan dalam perkhidmatan. 

Faktor-faktor lain yang mempengaruhi pencapaian pelajar diandaikan malar. Walau 

bagaimanapun, maklumat daripada guru penolong kanan bagi setiap sekolah turut 

diambil bagi mendapatkan maklumat dan bahan mengenai keberkesanan latihan 

dalam perkhidmatan dan pengajaran guru di bawah seliaan mereka. Maklumat yang 

diperoleh daripada guru-guru penolong kanan sama ada Penolong Kanan 

Pentadbiran, Penolong Kanan Hal Ehwal Murid atau Penolong Kanan Ko-Kurikulum 

ini merupakan kajian kualitatif yang membantu mempeijelaskan lagi maklumat yang 

diperolehi daripada data kuantitatif. 

1.11 Kerangka Teori Kajian 

Latihan dalam perkhidmatan memainkan peranan penting di dalam program 

pembangunan staf, bukan setakat melatih guru dan menjana ke arah keberkesanan 

guru dalam proses pengajaran, tetapi juga menyumbang ke arah peningkatan 

pencapaian pelajar. Model kedua perhubungan pembelajaran dengan organisasi 

yang diperkenalkan oleh Jones dan Hendry (1994) telah dijadikan model asas untuk 

kajian ini bagi menerangkan model kerangka teori kajian (Rajah 1.1). Berdasarkan 

kepada model ini, peranan jurulatih amat penting dalam program latihan, bukan 

setakat menjadi wakil organisasi dan melatih pekerja, tetapi juga mengambil inisiatif 

untuk mengetahui matlamat organisasi dan cuba untuk mencapainya Model ini 

mempunyai tiga elemen yang berhubungan antara satu sama lain iaitu individu 

(pelatih), jurulatih (latihan) dan organisasi. Oleh yang demikian, kajian ini telah 

mengambil kira keperluan dan kesesuaian model ini dalam sektor pendidikan dengan 

meletakkan jurulatih sebagai elemen latihan dalam perkhidmatan dan pencapaian 

pelajar sebagai matlamat organisasi. Oleh itu, terdapat juga tiga elemen dan dua 

hubungan yang dapat dilihat melalui model kerangka teori kajian seperti ditunjukkan 

di dalam Rajah 1.1. 

Tiga elemen yang dipertimbangkan dalam kajian ini ialah latihan dalam 

perkhidmatan, pengajaran guru dan pencapaian pelajar. Sementara itu, terdapat dua 

hubungan dalam kajian ini iaitu hubungan primer dan hubungan sekunder. Hubungan 

primer adalah hubungan utama yang jelas dapat dilihat dalam kajian ini dan 

hubungan sekunder pula adalah hubungan kedua yang wujud secara tidak langsung. 

Hubungan primer dalam Rajah 1.1 ditunjukkan oleh nilai (i). Ia menunjukkan 

hubungan langsung dan jelas yang berlaku di antara latihan dalam perkhidmatan 

yang diikuti oleh guru dengan proses pengajaran guru tersebut dan juga hubungan 

langsung yang berlaku di antara keberkesanan pengajaran guru dengan pembelajaran 

pelajar teknik dan vokasional. Hubungan ini menunjukkan bahawa latihan dalam 

perkhidmatan berkait rapat dengan peningkatkan pengetahuan, kemahiran dan sikap 

para guru teknik dan vokasional dan seterusnya membantu mempertingkatkan 

keberkesanan pengajaran guru serta pencapaian pelajar teknik dan vokasional. Hal 

yang sedemilaan adalah kerana keberkesanan pembelajaran dan pencapaian pelajar 

dalam bilik daijah dibantu oleh proses pengajaran yang berkesan oleh para guru. 

Manakala, perkaitan tidak langsung yang wujud di antara latihan dalam 

perkhidmatan yang dihadiri oleh guru dengan pencapaian pelajar yang diajar oleh 

guru berkenaan ditunjukkan sebagai hubungan sekunder yang diwakili oleh nilai (ii) 

di dalam Rajah 1.1. Oleh itu, kerangka teori kajian ini menekankan peranan latihan 

dalam perkhidmatan dalam konteks pengajaran dan pembelajaran di sesebuah 

institusi pendidikan. 

Rajah 1.1: Kerangka teori kajian diubahsuai dari model kedua perhubungan 
pembelajaran dengan organisasi, Jones dan Hendry (1994: 154) 

1.12 Kepentingan Kajian 

Konsep latihan dalam pendidikan yang ditunjukkan oleh Tight (2000) dapat 

dilihat dalam Rajah 1.2. Bagi kebanyakan kes di bidang pendidikan, latihan 

merupakan subset kepada pendidikan dan kedua-duanya terletak di bawah bulatan 

besar iaitu pembelajaran. Ia menunjukkan bahawa pembelajaran tidak akan 

sempurna tanpa pendidikan, dan kedua-dua elemen ini hanya dapat dipenuhi dengan 

adanya program latihan di kalangan para pendidiknya. 

Rajah 1.2 : Konsep latihan dalam pendidikan, Tight (2000: 12) 

Apabila mempertimbangkan kepentingan latihan dalam perkhidmatan kepada 

guru dalam sistem pembelajaran, kajian ini diharapkan akan dapat memberi panduan 

kepada pihak yang terlibat seperti Jabatan Pendidikan Teknikal dalam merancang 

dan mengelola sesi latihan dalam perkhidmatan kepada guru-guru teknik dan 

vokasional agar latihan yang diberi mempunyai hubungan yang positif dengan sistem 

pendidikan amnya dan para pelajar khasnya 

Kajian ini seterusnya diharapkan dapat memberi kesedaran kepada guru 

teknik dan vokasional perihal pentingnya peningkatan ilmu pengetahuan dan 

kemahiran dalam menjadikan proses pengajaran mereka lebih berkesan. Hal yang 

demikian memberi ruang dan peluang kepada para pelajar bagi memenuhi keperluan 

pekerjaan di bidang teknikal dan vokasional. Salah satu cara meningkatkan ilmu dan 

kemahiran ialah melalui penyertaan guru di dalam latihan perkembangan staf atau 

latihan dalam perkhidmatan. Selain daripada itu, kajian ini juga diharapkan berguna 

untuk merangka satu tindakan yang berkesan dan cekap bagi meningkatkan 

pencapaian pelajar teknik dan vokasional secara tidak langsung melalui program 

pembangunan staf untuk para guru mereka. 

1.13 Batasan Kajian 

Kebanyakan manusia ingin menyelesaikan semua masalah tetapi kebanyakan 

masalah di dunia ini mempunyai kekangan untuk disempurnakan. Beberapa 

kekangan telah dikenalpasti dalam kajian ini. Antaranya ialah : 

(i) Masa kajian yang berkualiti merupakan kekangan yang utama dalam 

menyempumakan kajian ini memandangkan pengkaji membuat kajian 

secara separuh masa. Oleh itu, penyelidikan ini dilakukan ke atas 

beberapa sekolah menengah teknik di negeri Johor sahaja Kesannya, 

keputusan kajian terbatas dan mungkin tidak boleh digunakan untuk 

menerangkan keadaan yang sama di semua SMT di Malaysia 

(ii) Pemilihan mata pelajaran tidak menyeluruh untuk semua mata pelajaran 

teknik dan vokasional. Kajian hanya mengambil kira empat mata 

pelajaran teknikal sahaja iaitu PKE, PKM, PKA dan LK yang merupakan 

mata pelajaran elektif utama dan ditawarkan kepada para pelajar aliran 

teknikal di semua SMT. 

1.14 Deflnisi Istilah 

Istilah-istilah berikut digunakan dalam kajian ini dan dideflnisikan seperti 

berikut: 

(i) Latihan Dalam Perkhidmatan 

Latihan yang diambilkira dalam kajian ini adalah latihan peningkatan 

yang menyediakan latihan tambahan kepada individu-individu yang sedang 

bekerja. Konsep latihan dalam kajian ini bertumpu kepada latihan dalam 

perkhidmatan jangka pendek (1 hingga 7 hari) yang dihadiri oleh guru teknik 

dan vokasional sepanjang tahun 2003 dan 2004. Bilangan latihan, bentuk 

latihan dan keperluan latihan tidak diambil kira untuk dianalisis dalam kajian 

ini. Latihan dalam perkhidmatan dalam kajian ini merupakan satu program 

pembangunan profesional dalam meningkatkan kemahiran, pengetahuan dan 

sikap para guru teknik dan vokasional. 

(ii) Keberkesanan 

Keberkesanan dalam kajian ini melihat kepada dua aspek iaitu 

keberkesanan latihan dalam perkhidmatan dan keberkesanan pengajaran guru. 

Keberkesanan latihan dalam perkhidmatan merujuk kepada kebolehan 

sesuatu latihan mengubah prestasi guru dalam pengajarannya dan pencapaian 

pelajar. Manakala keberkesanan pengajaran guru merujuk kepada tindakan 

atau perubahan yang berlaku ke atas guru yang menjurus kepada peningkatan 

prestasi guru itu sendiri dan peningkatan pembelajaran pelajarnya. Dalam 

kajian ini, istilah keberkesanan juga membawa maksud yang sama dengan 

kualiti. 

(iii) Guru Teknik dan Vokasional 

Guru teknik dan vokasional merujuk kepada guru SMT yang 

mengajar empat mata pelajaran terpilih iaitu Pengajian Kejuruteraan Awam, 

Pengajian Kejuruteraan Elektrik, Pengajian Kejuruteraan Mekanikal atau 

Lukisan Kejuruteraan. Guru telcnik dan vokasional yang dikaji merupakan 

guru yang mengajar pelajar-pelajar tingkatan 4 pada tahun 2003 dan 2004 

bagi mata pelajaran-mata pelajaran tersebut. 

(iv) Pencapaian Pelajar 

Pencapaian pelajar merujuk kepada markah peperiksaan akhir tahun 

para pelajar tingkatan 4 bagi mata pelajaran PKE, PICA, PKM dan LK pada 

tahun 2003 dan 2004. Kajian ini mengambil kira pencapaian pelajar 

tingkatan 4 yang diajar oleh guru yang sama pada tahun 2003 dan juga 2004 

bagi memudahkan perbandingan dan analisis dibuat. 

1.15 Organisasi Tesis 

Dalam mencapai matlamat dan objektif kajian, tesis ini telah dibahagikan 

kepada lima (5) bab. Bab I merupakan pendahuluan yang menyediakan pengenalan. 

latar belakang masalah, persoalan kajian, objektif kajian, skop kajian, kepentingan 

kajian, data yang akan digunakan dan penerangan ringkas mengenai istilah dan 

konsep penting dalam kajian ini. 

Bab II mengulas mengenai sorotan kajian. Bahagian ini mengandungi 

perbincangan terhadap kajian-kajian terkini dan kajian-kajian lepas yang berkait 

rapat dengan soalan kajian. Tumpuan diberi kepada sorotan kajian mengenai konsep 

prestasi kerja, latihan dalam perkhidmatan, keberkesanan pengajaran guru dan 

hubungan mereka dengan pencapaian pelajar dalam peperiksaan. 

Sementara itu, metodologi kajian diterangkan di dalam Bab DI. Di sini, 

perbincangan dibuat ke atas reka bentuk kajian, populasi, sampel, instrumen kajian 

dan kaedah penganalisisan data. Satu jadual matriks mengandungi maklumat analisis 

data turut ditunjukkan bagi menerangkan secara ringkas perkaitan antara soalan 

kajian dengan kaedah analisis data yang digunakan. Keputusan dan analisis kajian 

terhadap semua penemuan dalam kajian ini diberikan dengan terperinci di dalam Bab 

IV. 

Bab V pula membincangkan dapatan penting daripada keputusan analisis dan 

kemudian merumuskan dapatan dan kepentingan hasil daripada kajian yang 

dilakukan. Cadangan terhadap dapatan yang berkaitan dengan penemuan kajian 

yang berkaitan dan kemungkinan arah kajian seterusnya turut dibincangkan di dalam 

bab ini. Segala perbincangan dan kesimpulan dibuat berdasarkan beberapa tajuk 

tema yang menjawab persoalan-persoalan kajian. 

BAB II 

SOROTAN KAJIAN 

2.1 Pengenalan 

Bab ini akan membincangkan konsep pendidikan teknik dan vokasional dan 

model-model yang berkaitan dengan prestasi keija dan latihan dalam perkhidmatan. 

Dapatan daripada kajian-kajian lepas oleh para pengkaji dalam dan luar negara yang 

sesuai kepada permasalahan kajian juga akan dibincangkan bagi menyokong dan 

membuat perbandingan. 

2.2 Konsep Pendidikan Teknik dan Vokasional 

Kementerian Pelajaran telah menubuhkan satu bidang pendidikan yang 

khusus untuk meningkatkan kemahiran teknikal dan vokasional para pelajar yang 

dinamakan Pendidikan Teknik dan Vokasional (PTV) sejajar dengan hala tuju negara 

ke arah teknologi dan sains dalam pembangunan ekonomi. Tanggungjawab mereka 

adalah menguruskan pelajaran teknikal dan vokasional, Sekolah Menengah Teknik, 

Sekolah Menengah dan Politeknik dalam memastikan pelajar-pelajar lepasan 

institusi-institusi ini mampu memenuhi keperluan tenaga kerja mahir. 

Menurut UNESCO (1984) pendidikan vokasional bukan sahaja melatih 

seseorang agar bersedia untuk sesuatu pekeijaan dengan memberikannya kemahiran 

dan pengetahuan tetapi turut menitikberatkan pendidikan am. Badan ini juga 

berpendapat bahawa pendidikan vokasional selain daripada memupuk perkembangan 

sifat dan watak untuk menambah keupayaan bagi memahami, menilai dan 

melahirkan pendapat, ia juga menyediakan pelajar agar dapat menyesuaikan diri 

dengan persekitaran yang sentiasa berubah. Manakala Pertubuhan Buruh Dunia 

(ILO) mendapati bahawa latihan vokasional merupakan latihan untuk menyediakan 

seseorang bagi pekeijaan pertamanya atau melatih semula pekeija untuk pekeijaan 

berikutnya atau untuk kenaikan pangkat dalam sebarang aktiviti ekonomi. Latihan 

bukanlah matlamat akhir tetapi hanya satu cara untuk memupuk kebolehan seseorang 

mencapai keupayaan yang tinggi terutamanya di kalangan belia. Latihan adalah 

proses berterusan sepanjang usia pekeijaan individu sebagai anggota masyarakat dan 

ILO juga (ELO, 2001). 

Pendidikan vokasional boleh ditakrifkan sebagai sebarang pendidikan pada 

mana-mana peringkat bagi menyediakan manusia untuk keijaya-keijaya tertentu 

dalam bidang-bidang tertentu (Yahya Emat, 1993). Kejuruteraan perubatan, undang-

undang dan kursus-kursus pengajian tinggi boleh dikategorikan dalam pendidikan 

vokasional. Kamus Dewan (1994) pula menyebut bahawa latihan teknik sebagai 

pengetahuan yang berkaitan pembuatan barang buatan, barang hasil industri seperti 

jentera, kenderaan, bangunan dan lain-lain. Oleh yang demikian, latihan vokasional 

boleh ditakrifkan sebagai bahan pekeijaan atau bahan kursus pendidikan amali yang 

menitik beratkan kemahiran yang diperlukan oleh semua pekerjaan. Latihan teknik 

dan vokasional merupakan pelajaran yang berkaitan dengan kemahiran dalam 

bidang-bidang tertentu meliputi penyampaian pengetahuan teknikal. 

Gordon (1999) mendefinisikan pendidikan vokasional sebagai pendidikan 

yang meliputi latihan dan penggunaan yang terarah dengan kedudukan kerja dalam 

industri dan perdagangan ke atas para pelajar yang sesuai. Beliau juga meletakkan 

lapan bidang utama dalam pendidikan vokasional iaitu: 

(i) Pendidikan pertanian termasuk hortikultur, mekanik pertanian dan 
perniagaan tani. 

(ii) Pendidikan perniagaan termasuk perakaunan dan pengurusan 
perniagaan. 

(iii) Pendidikan pemasaran meliputi perdagangan am, pemasaran pakaian 
dan perhiasan, hartanah, perkhidmatan kewangan dan pemasaran 
perniagaan. 

(iv) Pendidikan sains rumah tangga dan kepenggunaan termasuk penyediaan 
makanan 

(v) Pendidikan perdagangan dan perindustrian 

(vi) Pendidikan kesihatan seperti kejururawatan, bantuan perubatan dan 
pergigian dan radiologi. 

(vii) Pendidikan teknologi yang meliputi bahan-bahan, proses-proses dan 
teknologi yang digunakan dalam perkilangan, pembinaan, 
pengangkutan, komunikasi dan industri-industri lain. 

(viii) Pendidikan teknik termasuk pelbagai bidang teknikal seperti 
komunikasi, teknologi berasaskan kejuruteraan dan sains komputer. 

(ms. 120-121) 

Beliau turut menyenaraikan beberapa tujuan pendidikan teknik dan 

vokasional. Antaranya adalah: 

(i) Untuk membolehkan para pelajar mendapat pengetahuan dan 
kemahiran serta membentuk kecenderungan dalam bidang teknik dan 
vokasional bagi memenuhi keperluan tenaga manusia terlatih di 
negara ini. 

(ii) Membentuk kemahiran, kebolehan, kefahaman, sikap, tabiat keija dan 
tanggungjawab dalam diri pelajar supaya dapat digunakan secara 
berfaedah dan produktif. 

(iii) Menolong mengembangkan potensi penuntut dan memperbaiki kualiti 
dengan cara memperluaskan kecerdasannya dan meningkatkan lagi 
kemahiran dan pengetahuannya. 

(iv) Menolong di dalam industri dan proses pemodenan dengan memberi 
sumbangan guna tenaga untuk menjadikan industri lebih produktif. 

(m.s. 103) 

